      
ԱՄՓՈՓԱԹԵՐԹ
Հայաստանի Հանրապետության կառավարության 2003թ․ դեկտեմբերի 4-ի  N 1676-Ն որոշման մեջ փոփոխություններ և լրացում կատարելու մասին» ՀՀ Կառավարության որոշման նախագծի վերաբերյալ ստացված դիտողությունների և առաջարկությունների 
      
	1.  ՀՀ ֆինանսների նախարարություն
	30.03.2023թ.

	
	N 01/8-2/6275-2023

	Քննության առնելով Ձեր 21.03.2023թ. №ԳՍ/14.1/8015-2023 գրությամբ ներկայացված «Հայաստանի Հանրապետության կառավարության 2003 թվականի դեկտեմբերի 4-ի N 1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուետ՝ Նախագիծ), հայտնում ենք, որ սկզբունքային առարկություններ չունենք:

Միաժամանակ անհրաժեշտ է Նախագծում նախաբանից հետո լրացնել փոփոխվող որոշման լրիվ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը:
	Ընդունվել է:
Նախագծում կատարվել է համապատասխան փոփոխությունը:
	

	2. Կադաստրի կոմիտե
	31.03.2023թ. 

	
	N ՍԹ/4065-2023

	Ի պատասխան Ձեր 2023 թվականի մարտի 21-ի N ԳՍ/14.1/8015-2023 գրության՝  հայտնում ենք, որ «Հայաստանի Հանրապետության կառավարության 2003 թվականի դեկտեմբերի 4-ի N 1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Կադաստրի կոմիտեն դիտողություններ չունի։

   Միաժամանակ առաջարկում ենք քննարկվող 07-008-0201-0174 կադաստրային ծածկագրով հողամասի նկատմամբ հետագա գործարքները իրականացնել հարևանությամբ գտնվող Մուշեղ Վազգենի Մուշեղյանին պատկանող՝                                   07-008-0201-0071 կադաստրային ծածկագրով հողամասի սահմանները ուղղելուց հետո, քանի որ համաձայն օրթոֆոտոհատակագծի՝ հողամասի սահմաններում առկա է ճանապարհ, որը հատում է նաև 07-008-0201-0174 կադաստրային ծածկագրով հողամասը (գծապատկերը կցվում է)։
	 
 Ընդունվել է ի գիտություն:

	3.  Էկոնոմիկայի նախարարություն 
	30.03.2023թ.

	
	N 01/5562-2023

	«Հայաստանի Հանրապետության կառավարության 2003 թվականի դեկտեմբերի 4-ի N 1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:
	

	4. ՀՀ արդարդատության նախարարություն
	04.05.2023թ.

N 01/27.1/21782-2023
	

	
	
	

	1. «Հայաստանի Հանրապետության կառավարության 2003 թվականի դեկտեմբերի 4-ի
N 1676-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի.
	

	1) նախաբանում որպես լիազորող նորմ նշված է «Նորմատիվ իրավական ակտերի մասին» ՀՀ օրենքի 34-րդ հոդվածը: Իրավական ակտում փոփոխություններ և լրացումներ կատարելու հնարավորությունն ինքնին չի ենթադրում, որ սոսկ այդ հնարավորությունն ամրագրող դրույթին հղում տալով կարող է ընդունվել ցանկացած բովանդակությամբ փոփոխություն կամ լրացում նախատեսող կարգավորում: Որևէ իրավական ակտում փոփոխություն կամ լրացում կատարելու համար նույնպես անհրաժեշտ է կատարվող վերանայումների բովանդակությանը համարժեք լիազորող նորմի առկայություն: Հետևապես, ՀՀ կառավարության 2003 թվականի դեկտեմբերի 4-ի N 1676-Ն որոշման մեջ փոփոխություններ և լրացում կատարելու անհրաժեշտությունը հիմնավորելու համար, նախագծի նախաբանն անհրաժեշտ է խմբագրել՝ հստակ նշելով այն նորմատիվ իրավական ակտի հոդվածը, մասը, կետը, որի համաձայն ներկայացվել է սույն նախագիծը:

	Ընդունվել է ի գիտություն:

Համաձայն «Նորմատիվ իրավական ակտերի մասին» օրենքի 34-րդ հոդվածի՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը:

ՀՀ կառավարության 2022 թվականի դեկտեմբերի 29-ի N 2105-Ն որոշմամբ համանման փոփոխություններ են կատարվել Հայաստանի Հանրապետության Սյունիքի մարզի Վանեքի գյուղական համայնքի վարչական սահմաններում գտնվող, անհատույց սեփականության իրավունքով Վանեքի գյուղական համայնքին փոխանցված՝ պետական սեփականություն հանդիսացող հողերի փոփոխության ժամանակ։ 
Ինչպես նաև, ՀՀ տարածքային կառավարման և ենթակառուցվածքների նախարարության իրավաբանական վարչության կողմից նախաձեռնվել է Հողային օրենսգրքում լրացում կատարելու վերաբերյալ օրենքի նախագիծ, որտեղ կարգավորվում է բարձրացված հարցը։
	

	2) 1-ին կետում «2003 թ.» բառերն անհրաժեշտ է փոխարինել «2003 թվականի» բառերով:

Միաժամանակ, նույն կետում անհրաժեշտ է վերանայել ՀՀ կառավարության 2003 թվականի դեկտեմբերի 4-ի N 1676-Ն որոշման վերնագիրը, մասնավորապես, «Ալափարս համայնքի» բառերն անհրաժեշտ է փոխարինել «Կոտայքի մարզի Ալափարսի գյուղական համայնքի» բառերով, իսկ «գտնվող» բառից հետո դնել «՝» նշանը:
	Ընդունվել է:

Նախագծում կատարվել է համապատասխան փոփոխություն:


	

	3) 1-ին կետի 2-րդ ենթակետում «տողում» բառն անհրաժեշտ է փոխարինել «պարբերությունում» բառով: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ և 33-րդ հոդվածների պահանջներից, որոնցում «տող» հասկացություն չի նշվում: Այդ առումով ամբողջ տեքստում «տող» բառն՝ իր հոլովաձևերով, անհրաժեշտ է փոխարինել «պարբերություն» բառով՝ համապատասխան հոլովաձևերով: 
	Ընդունվել է:

Նախագծում կատարվել է համապատասխան փոփոխություն:


	

	4) 1-ին կետի 3-րդ ենթակետի «ա» պարբերությունում աղյուսակի նույն պարբերության վերաբերյալ և՛ փոփոխություն է կատարվում, և՛ ներկայացվում է նոր խմբագրությամբ: Այդ առումով կարծում ենք, որ անհրաժեշտ է հանել աղյուսակի նոր խմբագրված պարբերությունը:

Միաժամանակ, «229 տողի» բառերն անհրաժեշտ է փոխարինել «V սեկցիայի 229-րդ եզրագծի համարով պարբերության» բառերով: 
	Ընդունվել է:

Նախագծում կատարվել է համապատասխան փոփոխություն:


	

	5) 1-ին կետի 3-րդ ենթակետի «բ» պարբերության նախադասությունն անհրաժեշտ է շարադրել հետևյալ խմբագրությամբ. «V սեկցիայի 237-րդ եզրագծի համարով պարբերությունից հետո լրացնել նոր պարբերություն՝ հետևյալ բովանդակությամբ.»:
	Ընդունվել է:

Նախագծում կատարվել է համապատասխան փոփոխություն:
	

	2. Միևնույն ժամանակ, անդրադառնալով նախագծի հիմնավորմանը, հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
	Ընդունվել է ի գիտություն:
	

	5. ՀՀ վարչապետի աշխատակազմ
	07.07.2023թ.
	

	
	N 02/12.10/23518-2023
	

	Նախագծով նախատեսվում է փոփոխություններ կատարել ՀՀ կառավարության 2003 թվականի դեկտեմբերի 4-ի N 1676-Ն որոշման մեջ՝ հետագայում ինտենսիվ այգիներ հիմնելու նպատակով: Մինչդեռ հաշվի առնելով այն հանգամանքը, որ նշված որոշմամբ նախատեսված հողամասերը համապատասխան չափերով և նպատակային նշանակությամբ փոխանցվել են համայնքին, դարձել համայնքային սեփականության գույք՝ գտնում ենք, որ գույքի հետագա տնօրինման լիազորությունը իրականացնում է համայնքը՝ օրենքով սահմանված կարգով: Հետևաբար սույն որոշման մեջ փոփոխություն կատարելու անհրաժեշտությունը հիմնավորման կարիք ունի:
	Նախագծում նշված գյուղատնտեսական նշանակության 0,133 հա ընդհանուր մակերեսով հողակտորները ներառված են ՀՀ կառավարության 04.12.2003թ. թիվ 1676-Ն որոշման 2-րդ կետի «ա» ենթակետով սահմանված 124,2 հա /որոշման մեջ սխալմամբ նշված է 137,6/ ընդհանուր մակերեսով հողամասերի կազմում, որոնց վրա նշված իրավական ակտով կիրառված է չմասնավորեցման իրավական ռեժիմ և առաջարկվող փոփոխության նպատակը հանդիսանում է դրանցից 0,133 հա հատվածի վրայից հանելու այդ սահմանափակումը, քանի որ այդ հատվածներից այլ անձինք չեն օգտվում և այն չի կարող խոչընդոտել այլ սեփականատերերի (օգտագործողների) գործունեությանը: 

Համաձայն «Նորմատիվ իրավական ակտերի մասին» օրենքի 34-րդ հոդվածի՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը: Ելնելով նշված իրավակարգավորման պահանջից՝ նախագծով ներկայացված առաջաիկն իրավաչափ է:

	

	1. Նախագծի 1-ին կետով նախատեսվող փոփոխության արդյունքում գործող և փոփոխվող մակերեսների միջև տարբերությունը կազմում է 13.533 հա, մինչդեռ Նախագծով առաջարկվող կարգավորումների համաձայն չմասնավորեցվող հողամասերից մասնավորեցվող հողամասերի տիրույթ է փոխանցվում, ի թիվս այլնի, 0.133 հա: Անհրաժեշտ է լրացուցիչ հիմնավորել վերոնշյալ տարբերությունը:
	ՀՀ կառավարության 2003 թվականի դեկտեմբերի 4-ի N 1676-Ն որոշման 2-րդ կետի ա. Ենթակետում չմասնավորեցվող հողերի ընդհանուր մակերեսը նշված է 137,6հա, որը պետք է համապատասխանի նշված որոշմամբ հաստատված Հավելված 2-ի «որից չմասնավորեցվող սյունյակի» Ընդամենը տողի 124,2 թվին: Տվյալ դեպքում առկա է վրիպակ և ներկայացվող նախագծով ուղղվում է նաև նշված վրիպակը:  
	

	2. Միաժամանակ, առաջարկվում է լրացուցիչ հիմնավորել դաշտամիջյան ճանապարհը չմասնավորեցվող հողամասից մասնավորեցվող հողամասերի տիրույթ փոխանցելու նպատակը՝ նշելով հողամասի հետագա ճակատագիրը:
	Առաջարկվող փոփոխության նպատակը դաշտամիջյան ճանապարհների նշված հատվածների աջ և ձախ մասերում գտնվող միևնույն սեփականատիրոջ տարբեր հողամասերի միավորումն է, որը կարող է իրականացվել այդ հողակտորները սեփականատիրոջը ուղղակի վաճառքի եղանակով օտարելու միջոցով: Նշված գործառույթի արդյունքում կիրականացվի հողամասերի միավորում, խոշորացում և այն  կնպաստի բարձրացնելու գյուղատնտեսական նշանակության հողամասերի օգտագործման արդյունավետությունը, դրանց արտադրողականությունը և նոր տեխնոլոգիաների կիրառման հնարավորությունը:

Այն բխում է ՀՀ կառավարության 2020թ. հունվարի 23-ի «Գյուղատնտեսական նշանակության հողերի օգտագործման արդյունավետության բարձրացման հայեցակարգը և միջոցառումների ծրագիրը հաստատելու մասին» թիվ 68-Լ որոշմամբ հավանություն ստացած հայեցակարգի 21-րդ կետով սահմանված դրույթի պահանջներից:

	


